
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Markii la qoray Afka Hooyo, Guddigii Afsoomaaliga waxyaabihii ay adeegsadeen 
waxaa ka mid ahaa; ololeyaashii hirgelinta Afka Soomaaliga ee ka billowday 
Xafiisyada Dowladda kuna dhammaaday horumarinta Reermiyiga. Maanta 45 
sano ka dib afku wuxuu ku noqday heerkii ugu hooseeyey ee laga soo qaaday. 
Haddaba, wuxuu u baahan yahay in sidii oo kale loogu gurmado oo ololeyaal iyo 
wacyigelin badan loo sameeyo. Akademiyada Cilmiga Fanka iyo Suugaanta 
waxay soo jeedinaysaa talooyin muhiim ah oo waqtigan Afsoomaaliga lagu 
badbaadin karo, waxaana ka mid ah; 

1. In Ardayda jaamacadaha dhammeeya ay buugga qalinjebinta ku soo qoraan 
Afsoomaali 

2. In Buugaagta Cilmiga ah lagu tarjumo Afka Soomaaliga 
3. In Barayaashii hore ee AfSoomaaliga dhigi jiray dib looga hawlgeliyo 

Dugsiyada Dowladda. 
4. In gunno fiican la siiyo barayaasha dhiga Afka Soomaaliga. 
5. In shaqaalaha cusub ee dowladdu qaadanayso shuruud looga dhigo inuu 

akhrin karo qorina karo Afka Soomaaliga 
6.  In dowladdu ka lahaato siyaasad degsan oo ku wajahan horumarinta Afka 

Soomaaliga. 
7.  In la xakameeyo Manaahijta ama wixii kale ee cuuryaaminaya horumarinta 

Afka Soomaaliga 
8. In la sameeyo ereybixin guud oo la xiriirta tekhnolojiyada Cusub. 
9. In la diyaariyo habqoraal midaysan (Standard) oo ku aaddan afka 

Soomaaliga. 
10. In la dhiso Machad Barasho oo lagu horumariyo  Afka soomaaliga 

Guddoomiyaha Akademiyada 

TALOOYIN LAGU BADBAADINAYO 

AFKA SOOMAALIGA 

 

Tusmada Dhambaalka 
Cilmiga Juqraafiga ----------------------------------------------- 3 

Fanka iyo Suugaanta -------------------------------------------- 4 
Riwaayaddii Waraf iyo Shimbiro ------------------------------ 5 

Raadad iyo Sheekooyin ----------------------------------------- 6 

Ilbaxnimada Islaamka ------------------------------------------- 7 

Cilmiga Bulshada ------------------------------------------------- 8 

Aragtida  indheergaradka --------------------------------------- 9 

Sooyaalka Soomaalida ----------------------------------------- 10 

Kobcinta Afka iyo Naxwaha ----------------------------------- 11 

Nolosha Reer Miyiga ------------------------------------------- 12 
Raadraaca Cilmiga iyo Aqoonta ----------------------------- 13 

Ilaalinta Deegaanka iyo Fayadhowrka --------------------- 14 

Arrimaha Dhaqandhaqaalaha -------------------------------- 15 

Xiriirka Waddanka iyo Waddaniga -------------------------- 16 

Baraarujinta Caafimaadka ------------------------------------- 17 

Ahmiyadda Akhriska iyo Quxuuqda Qoraha -------------- 18 

 
 
 
 
 

 

Golaha Shirarka Akademiyada oo uu ka socdo Shirkii Wadatashiga Cilmibaarista Sawir kooxeedka Jaamacadihii ka soo qeybgalay Shirkii Wadatashiga Cilmibaarista 



 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
  
 
 

 

Geedkan Bardaha/darayga loo yaqaan ee sare kaaga muuqda waa 

geedkii ku caan baxay ‘geedkii shiinaha’. Sababta oo ah shirkaddii 

shiinaha aheyd markii ay dhisaysay waddada dheer ee isku xirta 

labada kala beydh; - kalabeydhka Beledweyne iyo kan wajaale ee 

xadka Itoobiya – ayaa markii waddadii ay ku soo beegantay 

geedkan ma aysan goyn. Sida kuu muuqata waddadii laamiga 

aheyd ee ay dhisaysay labada dhinac ayey ka marisay. Geedkan 

ilaa hadda waa caan oo waxa uu ku yaallaa tuullada la yiraahdo 

DHAQAN SAWIRAN 

 

Boggan waxa aannu bil walba ku soo qaadannaa hal shey 

oo ah waxyaabaha soomaalidu hiddo iyo dhaqan u 

leedahay, kaas oo aad loo isticmaalo waayadan dambe, 

waxaanna sheygaa ka bixinnaa faallo kooban oo ku 

saabsan sida loo adeegsado. 

 

Halkan hoose waxaa kaaga muuqda sawirka shay ay 

Soomaalidu u taqaan Baakoor ama Matoobbo oo ay 

isticmaasho kaas oo gobolLada  soomaaliya  caan ka ah. 

 

Baakoor / Matoobbo 
 

 
 

Baakoor ama Matoobbo: waxaa laga isticmaalaa degaannada 

soomaalida oo dhan gaar ahaan magaalooyinka iyo 

tuulooyinka. Waxaa laga qoraa ul toosan oo madaxa laga 

xooday waa ul dhaqan waxaana badanaa ku xaragooda 

odayaasha. Baakoortu badanaa odoyaasha waxay u qaataan 

goobaha laysugu yimaado ee gabar lagu bixinayo ama gar 

lagu galayo ama dabaaldegyo iyo ciido ay ka jiraan. 

Badanaa baakoorta waxaa lala qaataa macawis sabar hindi 

ah koofiyad baraawaani ah iyo kabo jambal ah. sida kaaga 

muuqata sawirkeeda qaab ahaan haddii aan tilmaamno waa 

ul si farshaxannimo leh loo qoray oo dusheeda xarar iyo 

midabo kala duwan loo yeelay. Madaxa kore iyo qaarka dambe 

waxaa isku xira bir macdan ah oo lagu qurxiyo salka hoosena 

waxaa laga geliyaa bir adag si ay miisaan u yeelato marka 

lagu socdo. Baakoorta waxaa ka ganacsada dadka 

farshaxanka ee geedaha kala duwan weelasha ka qora. 

Qiimaheedu wuu kala duwan yahay hadbana waxay ku xiran 

tahay sida loo qurxiyay. Baakoortu mar waa gacan qabsi 

marna waa haybad qofka mas’uulka uu ku xaragoodo. 

Baakoortu asal ahaan waxay ka soo jeeddaa miyiga oo dadka 

reer miyiga ayaa iyadoo ul ah oo aan sidan u diyaarsaneyn 

ayey xoolaha ku raacaan bahaladana isaga celiyaan 

waxaana loo yaqaanaa marka miyiga laga isticmaalayo 

magacyo badan ul, wajaan, siiqe, bud, qaysaraan, shabiic iyo 

magacyo kale oo badan  

GUDDIGA AKADEMIYADA 2 

WAXTARKA WEBIYADA XAGGA BEERAHA. 
Dhulkeenna inta ku habboon beerashada waxa lagu 
qiyaasay 71% malyuun oo hegtar.  
Marka waxaa habboon in ay ka faa'iidaystaan beeralayda 
Soomaaliyeed waxtarka biyaha labadeenna Webi, oo 
kala ah Jubba iyo Shabeelle. 
Beeraleyda Soomaaliyeed waa inay si habboon oo cilmi 
ah u bartaan ku waraabinta beeraha biyaha wabiyada, 
ayna raacaan jidka habboon sida:- 
1. In la qotomiyo matoor dhinacyada webiyada dhinac 

ka mid ah. 
2. In matoorka lagu hagaajiyo dhuumo waaweyn oo ka 

soo bixiya biyaha webiga. 
3. In la qodo kannaallo waaweyn iyo qaar yaryar oo 

kala gaarsiiya biyaha beeraha. 
4. Iyo ayagoo samaysta biyoxireenno ay ku keydsadaan 

biyaha si loogu isticmaalo marka uu jiilaal dhaco 
webigana uu gudho. 

5. Waxa jirta in Kacaanku Soomaaliyeed uu u furay 
beeralayda Soomaaliyeed tababarro xirfadeed si ay 
wax soo saarka u kordhiyaan. 
 

TOGAGGA 
Togaggu waa biyaha mara dhulka korkiisa, kana 
unkumay roob da'ay. Haddii aan soo qaadanno togagga 
Soomaaliya badanaaba waxa biyahoodu ku 
dhammaadaan meel aan habooneyn ama badda ayay ku 
darsamaan. 
 
DURDURRADA 
Durdurradu waa biyo socda dhulka dushiisa, Durdurka 
asalkiisa hore meesha uu ka soo baxo ama ka soo 
boodo waxa loo yaqaan (IL), kadibna wuxuu noqdaa 
durdurro iyo dooxooyin kalageddisan, waxaana loogu 
isticmaalaa biyaha durdurrada waraabinta xoolaha iyo 
cabidda dadka. Degmooyinka qaarkoodna waxay isugu 
daraan cabidda dadka, waraabinta xoolaha iyo beeridda 
khudradda qaarkeed sida degmada Baydhabo, i.w.m. 
 
CEELASHA 
Ceelashu waa biyo ku jira dhulka hoostiisa lana qoto, si 
loola soo baxo biyahaas Dawladaha horay u maray 

waxay biyaha ugala soo baxaan ceelashooda makiinado 
sifeeya, dhulka korkiisana keena, ka dibna ku shuba si ay 
xaruntaas (Berkaddaas) biyaha u qaybiso xagga cabidda 
ama u isticmaalka warshadaha kala geddisan.  
Haddii aynu u soo noqonno dhulkeenna Soomaaliya 
labadeenna magaalo ee waaweyn Xamar iyo Hargaysa 
mooyee, inta kale biyaha ceelasha ayagoo aanay kala 
habaysneyn ayaa loo isticmaalaa cabidda ay cabbaan 
dadka iyo bahaayinkaba.  
Degmooyinka Soomaaliyeed qaarkood waxay kaloo ku 
daraan qodaal beereed uu itaalkiisa yar yahay. 
 
XEEBTA IYO KALLUUNKA. 
Xeebaha dalkeenna aad bey u dherar badan yihiin 
waxaana laga dabtaa kalluun fara badan. 
Badda cas iyo badweynta Hindiya labaduba wuxay ku 
caan yihiin kalluun tiro badan oo haddana isla mar 
ahaantii noocyadiisu aad looga jecel yahay 
adduunweynaha. 
Sannadihii dambe, dawladdii Kacaanka waxay ku 
dadaashay sidii horumar looga gaari lahaa 
kalluumaysiga. Si ay arrintaasi u dhaqangasho waxay xil 
iska saartay sidii ay qalab fududeeya kalluumaysiga uga 
keeni laheyd dibadda, qalabkaasi oo ay ka mid yihiin.  
b. Qalabka lagu dabto kalluunka 
t. Qalabka qalijiya iyo kan qaboojiya. 
Waxay isla mar ahaantii la dejiyey dad iskaashatooyin 
noqday oo soo daba kalluunka, sida iskaashatada 
kalluunka Baraawe. Dalal badan ayaa loo dhoofiyey 
kalluunka dhulkeena, arrintaasi oo guul weyn laga gaaray 
waxay soo hoysay berigaas dhinaca dhaqaalaha lacag 
badan. 
 
ISGAARSIINTA DHULKEENNA 
Soomaaliya isgaarsiintu wakhtigii gumeysiga iyo 
gobonnimada ka dib ciriiri bay ku jirtay. Dalka gudahiisa 
iyo dibaddiisaba, haseyeeshee, nasiib wanaag Kacaankii 
ayaa alaabada u furay qalabeynta boostada, markii 
lagamamaarman noqotay isgaarsiinta dalka, lagana 
fursan waayey in la isku xiro gobollada iyo degmooyinka 
uu dalku ka kooban yahay. 
Waxtarka isgaarsiinta iyo shaqadeeda waxa ka mid ah 
qalabka boostada oo lagu dirsado wixii warar ah ee laga 
dirayo meel ilaa meesha kale, si dhaqsa ah loogu 
baahan yahay dalka gudahiisa amase dibadda, si ay 
hawshu u fusho. 
Qalabka isgaarsiinta waxa ka mid ah Raadiyaha isaga oo 
tebiya wararka iyo barnaamijyo kala duwan afaf badan ku 
baahiya si dadku ula socdaan afafkaasina waxa ka mid 
ah AfSoomaaliga, Ingiriiska, Faransiiska, Talyaaniga, 
Xabashiga, Sawaaxiliga, iyo kuwo kale oo badan. 
 

Gaadiidka Soomaaliya wuxuu u kala baxaa saddex 
qeybood kuwaas oo kala ah:- 
 
1. Gaadiidka dhulka. 
2. Gaadiidka badda. 
3. Gaadiidka cirka. 

 
                  Guddiga Akademiyada 

IFTIIMIN SUUGAANTA SOOMAALIDA  

 
TIXDA IYO TIXAYNTA SOOMAALIDA  

Tixdu waa hormuudka suugaanta 

Soomaalida, waa nooca ugu caansan 

looguna isticmaalka badan hor iyo dibba, 

tixdu magac labaad ayey leedahay marka 

ay tayadeedu sare u kacdo, waxaa lagu 

magacaabaa maanso. Maansadu waa tix 

dhammays ah dhanka murtida iyo 

dhanka farshaxankaba. Sidii suugaanta 

guud ayay maansaduna waxay u sii kala 

kacdaa laba qaybood oo waaweyn, 

waxaan ku kala magacawnaa maanso-

goleed iyo maanso maaweelo, maansada 

maaweelada waxaa kaloo lagu 

magacaabaa hees. 

Sidaa awgeed labada qaybood waa 

maanso goleed iyo hees. Maansogoleed 

waa tix uu curiyey qof la garanayo ugu 

talagalay inuu kula hadlo bulshaweynta 

uguna hadlo arrin ama arrimo si weyn 

uga fekersiiyey.  

Maansogoleedda waxaa hormuud u ah 

amase ugu caansan lix jaad suugaaneed 

waa gabay oo hormuud u wada ah 

geeraar, guurow, masafo, jiifto, iyo 

buraaanbur. Dhanka kale, xagga 

maansada maaweelada ama qaybta aan 

ku magacawnay hees way sii kala 

baxdaa.  

Waxay u kala baxdaa hees hiddeed iyo 

hees casri.  

Hees hiddeedda ayaa iyana markeeda 

laba u sii kala kacdaa hees hawleed iyo 

hees cayaareed. 

Sida laga fahmi karo magacbixinta, hees 

hawleed waa heesaha ay dadku isku 

maaweeliyaan marka ay shaqeynayaan, 

sida lagu fahmi karo magacbixinta hees 

hawleed waa heesaha ay dadku isku 

maaweeliyaan marka ay shaqynayaan 

sida marka xoolaha la shubayo iyo marka caanaha la lulayo. 

Shaqo kasta oo ka mid ah shaqooyinkii ay ku dhisnaan jirtey 

nolosha dadka Soomaaliyeed waxay leedahay hees u gaar ah 

taas oo dadka marka ay shaqaynayaan isku illowsiiyaan 

culeyska howsha. 

Hees-cayaaareedda oo ah qaybta labaad ee hees hiddeedda 

caado ahaan waxay ku caweeyaan cayaaraha hiddaha ee ay 

dhallinyaradu ku damaashaadaan amase isku jalbeebiyaan 

badiyaaba habeenkii kana dhigtaan fursad ay ku bulsheeyaan 

oo isku dhex galaan. 

Hees hiddeedda labadeeda qaybood mid walba waxaa hoos 

yimaada noocyo badan oo heesa ah kuwaas oo ay mid waliba 

leedahay habdhac ama miisaan u gaar ah iyo luuq lagu qaado 

oo looga garto kuwa kale.  

Isla markaas waxaa jira sifooyin guud oo ay wadaagaan, taas 

ayaana keentay inay isku meel ku wada abtirsadaan micnaha 

in lagu wada magacaabo hees sifooyinka ay wadaagaan waxaa 

ka mid ah inay yihiin halabuur wadareed. Waxaa kaloo ka 

mid ah inay yihiin suugaan fudud oo loogu talagalay 

maaweeelo iyo jalbeebin, inkastoo ay isla markaas 

xambaarsan yihiin murti wax lagu baran karo. Haddaan dib 

ugu noqono kala soociddii hore ee ahayd  ‘hees hiddeed’ iyo 

‘hees casri’ iyagana waxaa jira sifooyin ay wadaagaan iyo qaar 

ay ku kala duwan yihiin. Kuwa ay wadaagaan waa kunwa 

sababay in la wadaajiyo magac-bixinta ah ‘hees’. 

Shaxtuska soo socda shaxtus (2) waxaan ku qeexaynnaa 

labadan qayb-suugaaneed sifooyinka ay wadaagaan iyo kuwa 

ay ku kala suwan yihiin si uu akhristuhu hagaag ugu fahmo. 
 HEES HIDDEED HEES CASRI 

 
 
 
 
 
 
 
TILMAAMAHEE
DA 

Waa maaweelo fudud Waa maaweelo mar fudud 

Waxaa raaca luuq, 
muusig, jiib ama jaan 

Waxaa raaca luuq iyo 
muusig 

Waa soo jireen Casriga cusub bay la timi 

Gole ka fuul baa lagu 
allifaa 

Waa loo fekeraa 

Mu’allif gaar ah ma leh Mu’allif la yaqaan bay 
leedahay  

Heesahaaga isku 
maaweeliya 

Dadweynaa loo diyaariyaa 

Nooc kastaa wuxuu 
leeyahay miisaan ugaar 

ah 

Waxaa laga sameeyaa tix 
ku dhisan miisaannada 

badan ee maansada 
caadiga ah midkood 

 
 
 
 
NOOCYADEEDA 

A) Hees hawleed sida: 
heesaha shubaasha, 
salsalka, heesaha 
badanka, heesta 
kabdaha, heesta 
badar tunka iwm. 

a) Hees jacayl ah (tan 
ugu badan) 

b) Hees siyaasadeed ama 
wadani ah 

c) Hees falsafeed(murti 
cashar bixinaysa) 

b) hees cayaareed sida: 

dhaantada, saarka, 
seylacida,batarka, 
jiiftada. 

 

 

Dr. Maxamed Daahir Afrax 

Qaybta 2aad 

Kaddib waxay soo martay Gobollada Waqooyi oo 

muddo aad u dheer ay ka socotay aad iyo aadna loo 

jeclaystay. Intaa kaddib waxaa riwaayadda la geeyey 

magaalooyinka waaweyn ee dalka oo dadweynihii loo 

bandhigay intay ka boganayeen loogu celcelinayey. 

Tusaale ahaan haddaan u soo qaadanno magaalo 

madaxda dalka ee Muqdisho, waxaa riwaayaddan laga 

dhigay 12 habeen, waxaana la joojiyay kaddib markii 

fannaaniintii riwaayadda jilaayay ay daaleen ayna 

sheegeen in aanay sii wadi karayn.  

Taasi waxay inna tusaysaa hab iyo murti wanaagga 

riwaayaddu soo bandhigtay. 

Arrimahaas oo dhan baa Muuse ku kallifay inuu 

riwaayaddan qoraal ahaan ku soo bandhígo, si dadkii 

aan arkini uga faaiideystaan, kuwii daawadayna u sii 

dhuuxaan. 

Sidaan la wada sucono qoraalka riwaayadaha 

Soomaaliyeed ma aha mid xoog la saaray oo leh 

tixraac iyo tusaale lagu dayan karo.  

Taasi waxay keentay in qofkii is yiraahda riwaayad 

Soomaaliyeed qoraal ku beddel in uu dhibaato kala 

kulmo. Riwaayadaha la odhan karo qoraalkooda hawl 

baa gashay waa «Shabeel Naagood» oo uu allifay 

Xasan Sheekh Muumin, uuna qoray 

(B.W.Andrzejewski) iyo «Indhosarcaad», oo uu allifay 

qorayna Cali Sugulle.  

Riwaayaddan qoraalkeedii wuxuu Muuse kala kulmay 

dhibaatooyin ay ka mid yihiin Qaybinta jilidda iyo 

muuqaallada, habaynta jilidda, si waqtigu u noqdo mid 

suuro gal ah habaynta qaybaha aan maansada ahayn 

iyo dhammaystirka qaybaha maansada.  

Waxaa iyana waqti aad u badan ka qaadatay wada 

socodsiinta jilidda iyo qalab ka masraxa. Marka laysku 

daro habka allifaadda abwaannadeenna, da' yarida 

Masraxeenna iyo jirid la'aanta riwaayado qoran oo 

badan oo Soomaali ah oo laga tilmaan qaato, waxaa 

khasab noqonaysa in kolleyba ay soo bixi doonaan 

god-daloolooyin waxaanse ku rajo weynahay in 

dhaliishu noqoto mid dhismo ah oo faa'iido u keenta 

Masraxeenna iyo qoraallada danbe ee 

riwaayadaheenna. 
 

Waxaa kale oo jirta in qalabaynta Masraxa iyo 

dareenka jilayaashuba aad mooddo inay yare 

ballaadhan yihiin qoraal ahaan taas waxaa kallifay 

dadkeenna oo aan u baran riwaayado qoran oo Muuse 

isyiri, waxay sahlayaan akhriska riwaayadda iyo 

qabashada afkaarta iyo murtida ku jirta, wuxuuna 

qoraagu diyaar u yahay qaadashada canaanta ka 

timaadda qoraalka riwaayaddan. 

Waxaan akhristow kuu rajaynayaa akhris wanaagsan 

iyo waqti qaadasho fîican. 
 

JILAYAASHA RIWAAYADDA: 

Mawliid — Arday 

Muumina — Mawliid hooyadii 

Muxibbo — Ardayad 

Aw-marqaan — Muxibbo aabbaheed 

Mooge — Muxibbo Ina abtigeed 

Muruq — Adeegaha Aw-marqaan 

Muuq-dheer — Muruq Saaxibbadii 

Margrate — Ardayad 

Mukhtaar ---  Margrate Ina abtigeed 

Maryan — Margrate hooyadeed 

Madar— Margrate aabbaheed 

Musiafa — Arday 

Maymuuna — Ardayad 

Mahad - Mooge saaxiibkii  

Sahal — Iibiyaha dukaanka Aw-marqaan. 
 

Abwaan Cismaan Aadan Xuseen (Askari)

DHULKII UDGOONAA 

 
Qaybta 3aad 

Haddii lafagur naxwe lagu sameeyo erayga (samaale) waxaa 
muuqata in uu ka kooban yahay xubnaha soo socda: 
1. Samaan(ta) waa magac 
2. Le(h) Waa fal lahaansho 
Labadaas xubnood baa isku xiriirismay oo unkay isku dhafka 
Samaanle (h). Waayo badan ka dib dhawaaqii isku dhafkaas 
wuu sii qayirmay ama doorsamay; maxaa wacay, erayada 
afku waa wax nool oo dhasha oo dhinta muddo ka dib. 
Ereyga (samaanleh) waxaa ku dhacay isbeddel, sida: 
3. Shibbanaha (h) ee dhammaadka ah (leh) Waa laga tagaa, 

kolkii fal-lahaanshahaasi gadaal kaga xiriirsamay 
magaca (samaan + leh = samaanle)... 

4. Shaqalka (a) ee alankaama xubinta hore (samaan) waxaa 
fikiyey shaqalka (oo); alanka 1-d ee erayguna wuxuu 
noqday: sa = soo...  

5. Shaqal (e) (samaanle - eeg 2) waxaa fikiyey shaqalka (i); 
alammada erayguna waxay isu rogeen: soo + ma+ n + le 
= Soomanle. 

6. Shibbanaha (n) ee dhammaadka (samaan - eeg 1) waa 
laga tegey isagana kolkii shaqalka (i) fikiyeyshaqalka (e) 
(eeg 5); maxaa wacay labada shibbane (n) iyo (I) 
(samaanli) kuma dersi karaan jagadaas, isaga oo 
macnaha eraygu doorsamin.Shibbanaha (n) waxaa 
fikiyey shibbanaha (I) kolkii fal-lahaanshaha (leh) (eeg 
3) gadaal kaga xiriirsamay jirridda (samaan). 
lsbeddeIkaas ka dib eraygii qadiinka ahaa (samaan) 
wuxuu u xuub siibtay erayga cusub (Soomaali). Erayga 
(soo eeg t) waa falkaab, wuxuuna qeexayaa falka (maal); 
weerta oo ebyanina waxay ka unkantay, sida sheeka-
xariiradu werisay: 

7. Soo maal (xoolaha) Magacna waa noqdaa erayga (maal), 
waa xoolo, mood iyo noolba. 

Erayga (Soo eeg j) wuxuu ku jiraa erayada nool ee af 
soomaaliga, macnehiisuna waa (hilib so’ iyo saan). 
Orahda 7 macnaheedu wuxuu noqon karaa, haddii la eego 
naxwaha soomaali weynaha: 
8. Hilib xoolaad 
Kolkii la is feer dhigay erayada lagu tusay qaybaha (b, t iyo 
j) waxaad moodda in erayga (samaan eeg qayb b) yahay, ama 

u dhow yahay, jirriddii uu ka unkamay erayga (Soomaali); 
kaas oo ah, sida la ogsoon yahay, magaca haatan loo yaqaan 
dalka ku yaal Geeska Afrika ee ay deggan yihiin dadka ku 
hadla afsoomaaliga, ama Soomaalida. 
5. Magacyada Magaalooyinka  
Soomaaliya waxaa laga helaa, siiba gobollada bari, 
magaalooyin iyo rugo badan oo ay ku duugan tahay 
sheekadii qadiinka ahayd ee ka marag kacaysa ilbaxnimadii 
iyo horukacii lagu yiqiin reer Punt:, ama Dalkii Eebbe. 
Magaalooyinkaasi waxay leeyihiin magacyo qadiin ah oo la 
oran karo waa raadraac tusaya ilbaxnimadaas, waxaana ka 
mid ah: 
Magaalo                   Macnaha Magaca 
1. Bayla                  baylaha, kalluun aan lakala lahayn 
2. Bareeda   berisamo, badbaado barwaaqo 
3. Bacaadweyn       bacad weyn, buur ciideed 
4. Baargaal           baar geel, banka daylac oo geelu 

 daaqo, kuna badan yahay  
5. Berbera          beri-beri, waqtiga kulaylaha waa 

 laga guuri jirey, waqtiga 
 qaboobahana waa la soo degi jirey 
 meel beri-beri la joogo  

6. Boosaaso   busayl, xiiso  
7. Butiyaalo            ku bood, badda 
8. Burco                  ciid 
9. Tooxin             toox, dherer, xarrago, dhirta 

 dhamasta baa kabaxda  
10. Xarsho                ciid  
11. Xaabo                 xaabso, kalluunka 
12. Xaafuun         xaafood, geed xooluhu cunaan 

 daran-ahaan  
13. Xiis                     xir 
14. Daamo            dumin, laaso xareed ah oo baddu 

 dumiso baa ku oolli jirey  
15. Durduri              durdur, orod 
16. Raas-casayr        casiif (carabi), burburi 
17. Salcaw               cawd, kul 
18. Dhurbo              dhuur, dhir 
19. Caluula            calowla boqorad qurxoon ee u talin 

 jirtey magaaladaas, sidal la yiri 
20. Ceelaayo             ceelal leh 
21. Garso                  gaarsii barwaaqada, xiji baa ka baxa  
22. Geesaley       geesi leh geeso guul leh 

 (geesaguulle- magac rag) 
23. Qandala              qandala leh, geed  
24. Qaw                   haadaan, bohol 
25. Karin                 buuro dhexdood 
26. Laas-qoray         laas iyo qori 
27. Maydh               mayr, qasaal, maydi(xiji) 
28. Murcanyo          muranla’, dal barwaaqo  
29. Wareegsame      wareeg, u wareeg calawla 
30. Hurdiyo             hurdo, meel bacad ah oo la seexdo 
31. Eyl                    il biyo ah, durdur 
32. Afkalahaye        marso ballaaran, illin 
33. Ollog                 oddoros, tilmaan-qaadasho, majare 

La soco …..                                
W/D: Axmed Cartan Xaange 

SILSILADDA TAARIIKHDA ISLAAMKA 

 
Qeybtii 8aad 
inagoo weli ku guda jirna qaabkii ay Sanamadu ku 
yimaaddeen Dhulka Xijaas, Waxaa la sheegaa in  Camar Ibn 
laxyi uu lahaa shaydaan wax u sheegsheega markaa uu 
tusiyay meesha ay ku aasan yihiin sanamadii qoomkii Nebi 
Nuux CS markaa uu soo faagtay oo keenay Waddan, 
Suwaac, Yaguuth, Yacuuq iyo Nasran, markii xajka la gaaro 
ayuu qabiil walba mid u dhiibayey ilaa meelkasta laga 
buuxiyey sanamyo la caabudayo, markii Nebigu (Scw) Mako 
furtay wuxuu Kacbada gudaheeda ka nadiifiyay 360 sanam 
oo la caabudayey 
Sidaas ayaana shirkiga iyo cibaadada sanamadu waxay ku 
noqotay muuqaalka ugu weyn ee noloshooda ka muuqda, 
waxayna lahaayeen caadaad iyo qaabab loo caabudo 
sanamada oo intooda badan uu dajiyay Camar Ibn Luxay, 
waxayna markii hore u arkayeen waxa Camar Ibn Luxayi uu 
keenay bidco wanaagsan oo aan beddeleyn diintii Nebi 
Ibraahiim cs waxaana ka mid ahaa: 
1. Inay sanamada hareerohooda gandoodsandaan iyo inay 

magan galaan oo baryaan oo u qayshadaan waqtiyada 
dhibku qabsado oo ku dul wareegaan iyagoo aaminsan 
inay u shafeeco qaadayso Alle agtiisa oo wax ka tarayso 
waxa ay doonayaan. 

2. Inay u soo xajiyaan oo hareerahiisa ku dawaafaan oo 
agtiisa isku dulleeyaan iyagoo u sujuudaya.  

3. Inay ugu dhawaadaan gawrac iyo xoolo magacooda lagu 
gawracayo. Gawraca noocaan ah oo Allaah SW ku anfiyey 
ugna hadlay quraankiisa aayadda 3aad ee Suuratul 
Maa'idda, iyo aayadda 121aad ee suuradda Ancaam.  

4. In sanamka lagu khaas yeelo wax kamida cunnadooda, 
cabbitaankooda, beerahooda, xoolahooda nool hadba sidii 
ay ula muuqato, waxayna lahaayeen sababo badan oo 
waxyaalahaan qiil looga dhigto marka la samaynayo iyagoo 
oranaya xoolahaan Allaah ayaa leh, Xoolahaanna 
Sanamadeena ayaa leh, sida ay sheeganayaan, taas oo 
nusuusta ka warramaysa ay ka mid tahay aayaadka 136 
iyo 138aad ee Suuratul Ancaiim. 

جَعَلُوا لِلّهََ مِها ذَرأََ مَنْ الْْرَْثَ وَالأنَْ عَامَ نَصَيباً فَ قَالُوا هَذَا لِلّهََ بَزَعْمَهَمْ وَهَذَا و
لَشُركََائنََا فَمَا كَانَ لَشُركََائهََمْ فَلا يَصَلُ إَلََ الِلّهَ وَمَا كَانَ لِلّهََ فَ هُوَ يَصَلُ إَلََ 

 (136الأنعام ) ونَ.شُركََائهََمْ سَاءَ مَا يََْكُمُ 
Waxay u yeeleen Alle wixii uu abuuray oo beeraha iyo xoolaha 
Nimcooleyda ka mid ah qeyb, Qeyb kalena waxay u yeeleen 
Sanamadooda, waxayna yiraahdeen qeybtan Alle ayaa iska leh 
siday sheeganayaan, Qeybtanna Sanamadeena ayaa iska leh. 
xoolihii ay ku sheegeen Alle haddii qeyb ka mid ah ay ku soo 
darsanto xoolihii kale ee ay ku sheegeen Sanamadooda way u 
deynayaan, - iyagoo leh Alle intaan waa ka maarmaa – xoolihii 

ay ku sheegeen Sanamadooda qeyb ka mid ah haddii ay ku 
soo darsanto xoolihii kale ee ay Alle ku sheegeenna way ka 
soo celinayaan, waxaa xumaaday oo baas lahaaday sida ay 
wax u xukumayaan. 
5. Inay sanamada nidarka ka galaan oo magacooda ku 

dhaartaan oo magacooda wax ku qaybsadaan iyagoo 
xoolo u xiraya oo dhahaya; 'Xoolahaan adigaa leh oo 
laguu qabtay ee sidaas iyo sidaas noo yeel' iyo inay 
sanamka isu dulleeyaan kana cabsadaan, iyagoo 
aaminsan inuu leeyahay awood ilaah oo iyaga ka 
adag. Nusuusta lagu anfiyeyna waxaa ka mid ah. 

 مَنْ نَشَاءُ بَزَعْمَهَمْ وَقاَلوُا هَذَهَ أَنْ عَامٌ وَحَرْثٌ حَجْرٌ لا يَطْعَمُهَا إَلاه 
هَا افْتَِاَءً عَلَيْهَ  وَأَنْ عَامٌ حُرَ مَتْ ظهُُورهَُا وَأَنْ عَامٌ لا يَذْكُرُونَ اسْمَ الِلّهَ عَلَي ْ

 (138الأنعام ) سَيَجْزيَهَمْ بِاَ كَانوُا يَ فْتَ رُونَ.
Waxay yiraahdeen tani waa xoolo/nimcooley iyo 
beero/abuur la xarrimay in la cuno dadkii aan innagu 
doonayno mooyaane, -sida ay sheeganayaan- tanina waa 
xoolo/nimcooley la xarrimay dushooda in la rarto, tanina 
waa xoolo/nimcooley aan lagu gowraceynin dushooda 
Magaca Eebbe, waxayna sidaas u leeyihiin been abuur 
darteed, (Alle) wuu ka jaaseyn doonaa been abuurkooda. 
6. Inay xoolaha ay dhaqdaan magacyo u bixiyeen oo 

jideeyeen in xoolahaas u waqfaan asnaamta ay Allaah 
SW la wadaajinayaan; waxaana ka mid ahaa 
magacyada ay bixiyeen: 

Baxiira/Dhegajeex: waa neef geela oo caanahiisa dadka 
loo diidayo, oo loo waqfayo asnaamta: waa hal markii ay 
dhasho afar nirig oo isku xigta marka shanaad uu Qurbac 
noqdo baxiira/dhegajeex ayey u bixin jireen hashaas, 
markaa ayaa la waqfayey oo meeshay doonto daaqaysay, 
qolo kalena waxay baxiira/dhegajeex u taqaanay shan 
nirgood oo isku xigta midda u dambeysa.     
Saa'iba/ mid lafoofiyey: waa neef geela oo aan la fuuleyn - 
ilaa canug yar ama qof laciifa maahane - caanaheedana 
aan la cabbeyn, waana hasha hal mar xajka lagu aaday. 
Qolo kalena waxay u taqaanay hasha dhashay 10 nirgood.  
Wasiila/Mid xariirisay: waa Ri' dhashay 6-7 mar oo 
mataano ah haddii marka u dambaysa ay waxar iyo orgi 
isku mataan ay dhasho waxay oran jireen way xiriirisay, 
kadibna asnaamta ayey u deynayeen. Qolo kalena waxay 
u taqaanay hasha isku xijisa 3 nirigood, markaas ayey 
oran jireen way xiriirisay asnaamtaana loo waqfayey.  
Xaamin/mid dhowray dhabarkiisa:  waa Awr dhowr sano 
marka geela lagu daayo oo uu abaahiyo oo uu wax ka 
dhalo ayey oran jireen xaamin/dhabarkiisa ayuu dhowray, 
oo ay ula jeedaan; intaas oo dhan ayuu dhalay oo isagaa 
isdhawray, markaa ayey asnaamta u waqfi jireen. 
Allaah SW oo waxaas oo dhan ku diidayana wuxuu 
quraankiisa ku yiri; 

لهذَينَ كَفَرُوا مَا جَعَلَ الِلّهُ مَنْ بَََيرةٍَ وَلا سَائبََةٍ وَلا وَصَيلَةٍ وَلا حَامٍ وَلَكَنه ا
 (103المائدة ) يَ فْتَ رُونَ عَلَى الِلّهَ الْكَذَبَ وَأَكْثَ رُهُمْ لا يَ عْقَلُونَ.

(Alle ma uusan jideyn Baxiira (dhegajeex) mana jideyn 
saax'iba (mid la foofiyey) mana jireyn wasiila (mid la 
xariiriyey) mana jideyn xaamin (mid dhowray dhabarkiisa), 
laakiin kuwa kufriyey Alle ayey ku been abuuranayaan 
badankoodna wax ma garanayaan.. ..   
La soco…. 

W/D: Haji Cismaan Macalin Ibraahim 

SOOMAALIYA DALKAYGA HOOYO 
Tusaale Guud: 
Casharkan oo ah kii 3aad ardaydu waxaa lagu barayaa 

dalkooda hooyo, soomaaliya. Ilmaha waxaa loo 
korinayaa oo ay wax u baranayaan inay waddanka 
anfacaan inay waddanka u shaqeeyaan oo ay shaqaale 
daacad ah noqdaan. Taasi waa hadafka weyn oo aannu 
ka leenahay tacliinta. Haddaba , waxaa lama huraan 
ah inay bartaan oo ay daafici doonaan. Si loo baro 
loona jeclaysiiyo dalkooda Soomaaliya, waa waajib  in 
casharradu ugu horreeya laga dhigo dalka ardayda, 
cashar kastana la soo geliyo. 
Waxaa la oran karaa, darsigaani ilmaha waa ku adag 
yahay aragtidaas waxbaa ka jira, hase yeeshee, 
waxaan qabnaa in ardayga iyo fududaynta darsigu 
ayan ahayn keliya dabeecadda casharka, ee waxaa 
kaalin weyn ku leh BARAHA bixinaya dersiga, hadba 
siduu u dhigo, dariiqadduu isticmaalo, qofnimadiisa, 
waayo-aragnimadiisa, diyaarnimadiisa iyo shaqo 
badnaantiisa. 
Inkastoo uu adayg yahay casharkaani, wuxuu leeyahay 

qiimo gaar ah oo badan wuxuu u baahan yahay siduu u 
adagyahay una qayma badan yahay in loo diyaariyo oo 
laga shaqeeyo.  
Ka fakar xeesha ugu fudud uguna sahlan ee ay ilmuhu 
ku fahmi lahaayeen Soomaaliya kuna jeclaan 
lahaayeen ahalkood. Ujeeddadaydu waxaa weeye 
inaan carruurta jeclaysiinno dalkooda hooyo siduu 
baruhu ku jeclaysiin karaa?  
Dalkeennu waa weyn yahay wuxuu leeyahay meelo 
qurux badan. Waxaa waajib ah markaad casharkan 
dhigaysid inaad caruurta ugu sheekaysid ambaba aad 

tustid meelaha quruxda badan wabiyada, 
badaha, togagga, toomaha, buuraha, 
beeraha, magaalooyinka waaweyn, 
daaraha dheerdheer, meelaha taariikhda 
leh jidadka jardiinooyinka, xoolaha 
ugaarta dugaagga iwm ee laga helo 
Soomaaliya. 
Carruurta dalkooda halla weynaado, ha 
jeclaadeen, ha siku soo soceen 
waddankooda iyo calankooda. Waa inay 
iskula weynaadaan dalkooda. 
Ulajeeddooyinka casharka 
In ilmaha la jeclaysiiyo oo lagu xiro 
dalkooda, qawmiyaddooda iyo 

ummaddooda, si ay ugu faanaan oo ay 
iskula weynaadaan uguna  shaqeeyaan. 
Sawir muujinayo wabiyaal, badaha, 
beeraha, toomaha, xoolaha kala duwan, 
ugaar dugaag. 
Qalabka la isticmaalayo 
1. Khariidadda Soomaaliya (soomaali 

weyn): 
2. Sawiro dalka ah badaha, wabiyaasha, 

togogga, toomaha, buuraha, hawdka, 
iwm.  Xoolaha iyo xayawaanka duurka 
ku nool, dalka Soomaaliya meel kasta 
wax kasta oo qurux leh. 
Waxyaalahaasoo dhan ma sawir ahaan u 
tus. 

Bandhigga (Bilowga) Casharka 
Tillaabada 1aad: 
1. Waydii ilamaha magaca magaaladooda? 

2. Waydii degmada iyo gobolka ay ku taal. 
3. Waydii magaalada, waddanka ay ku 

yaalliin jawaab, Soomaaliya  
4. Soomaaliya waa dalkee? Jawaab waa 

dalkeyga  
5. Dalkaagu ma qurux badan yahay? Haa. 
6. Tus sawirro ah buuraha, badaha, 

wabiyada, toomaha, billida, howdka, 
meelaha kale sida beeraha, 
warshadaha jidadka, jardiinooyinka, 
magaalooyinka waaweyn, daaraha 
dhaadheer, sida huteelada ama 
shirkadaha, xoolaha la dhaqo sida 
geela, ariga iyo lo’da, ugaarta, 
goroyada, deerada iwm. Dugaagga sida 
libaaxa maroodiga. Shabeelka. Iwm. 

7. Waydii dhulkaagu ma qurux badan 

yahay? Ha ku celiyeen meelihii iyo 
waxyaalihii aan soo sheegnay? 

Guddiga Akademiyada 

 
 

DOODDA CILMIGA DHIRTA 

 
Horta  meeshaas  fanaha  ah  waa neceb yahay waxaana la 
yiraahdaa dhul bannaan baa jira oo bil cade la yiraahdo waa 
qorrax badan tahay dhirna ma leh geela ku dheeh halkaa haa  
cudurka  kud  iyo  kan  dhaxan  ku  dil  baa  la  yiraahdaa  
caashaan maxaa  ugu  wacan  waxaa  weeye  qoraxdaa  
faraha  badan  ee  ku dhacday  daraadeed  baa  waxaa  ka  
soo  baxaya  fin  waana  u dhimanayaa  geelu  barcade  
meesha  la  yiraahdo  weeye  oo  u  Abyan geelku  
qoraxdaasuuna  ka  soo  baxaa  baa  la  yiraahdaa  waxay  u 
dhexeeysaa  Ceel  Afweyn  iyo  Nugaasha  kore.  
 

Xagga  nawaha  gaaban  xagga  mawsarka  iyo  ayay  xigtaa  
marka  waa  fandhaal  dhagax  oo  weyn  oo  aad  u  
balaaran  misna  cawska  uu  ka dhamaanin haa cawsku 
kama dhamaado ee dhawr haan waa ku dhaqi karaa  laakiin  
markay  qorax  tahay  cawskeedu  waa  adagyahay  waa 
xoog  weeynyahay  ee  waxaa  la  yiraahdaa  xaajila  baa  ka  
hoosaysa markaas  geelu  qoraxdaa  faraha  badan  aad  buu  
u  necebyahay qabawga faraha badanna aad buu u 
necebyahay laakiin waxaa geela u wanaagsan meel duksi leh 
oo uu laal uu dhirna ka helaayo duksina uu ka helaayo aanna 
dhagax fara badan lahayn oo buuro ah dhagaxaa yar yar 
waxba ma aha waa dhul wanaagsan waa siibaan baa la 
yiraahdaa waa  koow  dhulkaa  waa  necebyahay  geelu  oo  
dhirta  uu  ku  dhinto waxaa ka mid ah sidaa uu Aw Daahir 
u sheegay ciinka, ciinkaasu waa khatar  oo  geela  markuu  
cunana  geedkaa  ciinka  ahi  waa  geed  aan qodax  laheyn  
waa  geed  aan  caleen  fara  badan  laheyn  laakiin 
laamihiisu sida xaangeeyada oo kale ay burburaan oo ma 
garanaysaa geed  caanood  weeye,  caano  ayuu  leeyahay  
biyana  waa  leeyahay.  
 

Marka  geelu  cuno  wuu  ku  xirtaa  wuu  dhimanayaa  
markiiba dhareer  uun  buu  sii  daynayaa  waa  dhimanayaa  
badiba  waana  ka kacan laakiin badiba waxaa la yiraahdaa 
geela ciin daaq waa tan la yiraahdaa waa koow ee markaas 
hadaynu darantii sidaasaan u soo galnay ceelasha waa 
runtiis Aw Daahirow marka geelu afar  iyo  toban  uu  qabo  
ama  shan  iyo  toban  uu  qado  ama  lix  iyo tobanba uu 
qado ama uu dhul suubaan ah oo kali oo Hawdka ah oo la 
soo  tubo  oo  uu  geelu  oomanyahay  marka  halkaa  la  
tubo  ceelkaas markuu  arko  berka  loogu  shubayo  lagu  

dhawaaqo  oo  ninkaas luuqeynaya oo uu geela ku luuqeeyo 
uu dhawaaqiisa maqlo ceelkana ay  biyihiisu  dhalashuus  ku  
soo  dhacdo  waa  u  goojinaayoo saas ayay u wada 
duulayaan mid waliba wuxuu is leeyahay maa adiga lagu  sii  
daayo  waa  tan  soomaalidu  ay  tiraahdaa  marka  la  
yiraahdo ninka  ceel  joog  wuxuu  yiraahdaa  war  
hebeloow  hebeloow  hebeloow war  geela  laba  soo  daa  
sadex  soo  daa  afar  soo  daa. 
 

Sababtu  waxay tahay geela la soo daynayo waa hashii 
madida ahayd ee la jeclaa ee Nugulka  caashaan  jilicsan  
laakiin  ha  dambeeyaa  la  leeyahay  geela gaanaha ahi ha 
dambeeyo laakiin intaa jilicsan marka hore ha la soo daayo 
marka la yiraahdo laba hala sii daayo geelii waa kuugu soo 
wada yaacayaa dhagac buu soo oronayaa inanka markaa 
horaaya sidu ay hadba gees ugu cararayaan misne la 
habaarayaa ninkii goob joog ceelka ka ahaa yuu habaarayaa 
inkaari kugu dhacdee war geela kala toosi marka waa tan la 
yiraahdaa; “hore ayaa hawl qaba habaarna u dheer”.  
 
Geelii  isagii  itaal  kuma harin  hadba dhinac  buu  u 
ordayaa geeliina waa soo wada jiiray markaasaa ninkii isha 
joogayna caashaan  dee  geelii  afku  dartii  wada  gelin  kari  
maayo  oo  wuxuu diidayaa geelaa meeshaa mug ku soo 
buuranaya markaasuu wuxuu  yiraahdaa  ee  wuu  habaabaa 
markaasaa  waxaa  la  yiraahdaa hore yaa hawl qaba 
habaarna u dheer waa koow intaas hadin yare ka xasuusto 
waxaa dhacda marka xooluhu marna waa doog daaq marna 
waxaa weeye abaar joog bil metel markay abaarta tahay ee 
dhirta ay yabaasho yabanaday wada cadaaday oo 
dhamaaday bil metel galoolka iyo  qoyan  marna  engegan  
waa  loo  laan  gooyaa  geela  inta  saas geedka loogu dhufto 
yaa saas loogu gororiyaa markaasuu cunaa geelu  aad  buu  
u  jecel yahay  geelu  taas  iyada  ahna  aad  buu  u 
jecelyahay, hase ahaate  ee  doorashada  barwaaqada  lagu  
jiro  ee  ma garanaysaa  barwaaqada  lagu  jiro  ee la  degan 
yahay  geelu ama Hawd ha joogo ama Nugaal ha jooge e 
geedka uu cunaaba in kastoo  saarkaas hore  ugu  jecel 
yahay  dee waa  iska  barwaaqo  wuxuu helaba  wuu  
cunayaa. 
 

Laakiin,  markay  Jiilaalka  lama dhaafaanka  ah  tahay  
cadayga,  higlada  maygaaga Geedka  loo  laan gooyo ee ah 
galoolka, quraca, sarmaanta kuwaa loo laan gooyo ee loo 
soo  jiifiyn  ee  dhimbisha  faraha  badan  ay  ka  baxdo  
ayay  jecelyihiin maxaase  u  geeyay  jaceeylkaa  waxaa  
weeye  cawskii  jilicsanaa  ee  uu dhan  walba  u  cunaayay  
ayuu  waayay  markaas  yuu  u  jeclaanayaa sidaas  markaas  
xooluhuna  dhaqankooda  hadba  siduu  yahay  iyo  meesha  
ay  ku  soo  koreen  oo  ku  soo  kormeen  oo  ku  dhaleen  
oo  ku rimeen oo ku dhinteen ayaa geel waliba uu 
jecelyahay. 
 
La soco...... 

Guddiga Akademiyada

         SIYAABIHIHII ISLAAMKU UGU FIDAY DHULKA SOOMAALIDA. 
Qeybta 9aad. 

 
Inkasta oo Islaamku goor hore uu soo gaaray dalka 

Soomaalidu degto, haddana uma sahlaneyn dadkii 

muslimiinta aha ee aan Soomaalida aheyn, in ay si sahlan 

ku galaan gudaha dalka Soomaliya, waxuuna Islaamku 

mudda ku xayirnaa magaalooyinkii xeebaha dalkeena, 

halkaas oo  dadkii muslimiinta aha ay ka aasaaseen 

Imaarado Islaami ah oo leh maamul iyo kala dambeyn . 

Waxayna dadkii muslimiinta ahaa ka dhiseen 

magaalooyinkii ay ka aasaaseen xeebaha dalka 

Soomaaliyeed gooba waaweyn oo diinta Islaamka lagu 

barto, sida; dugsiyo qur’aan, mawlacyo  iyo masaajid  diinta 

Islaamka lagu barto. 

Intaas waxa dheera oo ka qeyb qaadan jiray fiditaankii 

Islaamka, habdhaqankii wanaagsan ee dadkii muslimiinta 

ahaa ay kula dhaqmaayeen dadkii Soomaaliyeed oo ay la 

soo degeen, lana  ganacsanaayeen oo ay isdhaxgalka 

lahaayeen,waxa kale oo ka qeyb qaadan jiray fidinta diinta 

Islaamka ,kala guursiga Soomaalida iyo dadkii muslimiinta 

ahaa ee u yimid,oo  ay kala guursan jireen. 

Sidoo kale habdhaqankii wanaagsana ee ay lahaayeen 

dadkii diinta weday oo ahaa habdhaqan wanaagsan, oo 

lagu daydo, waxuu ka mid ahaa waxyaabaha soo jiitay 

dadkii Soomaaliyeed ee dalka loogu yimid, waxa kale oo 

xusid mudan in soo dhaweyntii dadkii Soomaaliyeed ay soo 

dhaweeyeen dadkii muslimiinta aha ee u yimid, uu 

dhiirrigeliyay dad badan oo ka mid ahaa Culumadii 

waaweyna ee diinta Islaamka ku fidin jiray dacallada  

dunida Islaamka. 

Sooyaalyahannada wax ka qora sooyaalka geeska Afrika, 

waxay  sheegaan in ay geeska Afika  ay Imaan jireen 

culuma waaweyn oo dunida islaamka magaca ku lahaa, si 

gaar ah oo maamuus leh  loogu soo dhaweyn jiray dalka  

mar haddii uu yahay nin Faqiiq ah, sida uu qoray 

dalmareenkii reer Maqrib ee “Ibnu Batuuta”,oo dalka yimid 

qarnigii 14aad ee miilaadiga horraantiisii. 

Inkasta oo aad loogu  soo dhaweyn jiray dalka dadka 

Culumada ah, haddana waxa xusid mudan in si gaar ah loo 

soo dhaweyn jiray Culumada Islaamka kuwooda ku abtirsan 

jiray Aalubeydka Nabiga (NNKHA.) oo Soomaalidu u aqoon 

jireen ilaa iyo haddana u yaqaanaan  “Asharaafta “ oo si 

gaar ah loo maamuusi jiray, dadka Soomaaliyeedna  ay 

rumeysnaayeen in ay lahaayeen karaamaad gaar ah,sidaa 

daraadeed inta u badan ee dalkaan diinta soo gaarsiiyay 

diinta Islaamka waxay ahaayeen Asharaafta. 

Si haddaba dadkii Soomaaliyeed ee gudaha dalka 

degganaa diinta Islaamka loo gaarsiiyo, culumadii ku 

hawlanaa fidinta diinta Islaamka, waxay billaabeen in ay 

soo dumaan dad Soomaaliyeed oo diinta lagu baro 

maagaalooyinka xeebaaha ku yaalla, oo dadka 

Soomaalideed ee deggana magaalooyinkaas aad bey 

yaraayeen markii kooxihii Soomaalida diintii la baray iyaka 

ayaa horkacay culumadii kale, waxayna ka billaabeen 

fidintii diinta Islaamka degaannadii miyiga ee Soomaalidu 

deganeed, waxeyna halkaas ka fureen dugsiyadii qur’aanka 

oo ilmihii Soomaalida loogu billaabay in ay qur’aanka ka 

bartaan iyo aasaaska diinta Islaamka. 

Waxa kale oo jirtay wacyi gelin dadka lagu wacyigelin jiray 

sida ay u ixtiraamaayaan dadka diinta wada, abaalka ay 

helayaan adduun iyo aakhiraba haddii ay ilmahooda 

dugsiga ay geeyaan, dembigana laga meyraayo mar kasta 

oo ilmahoodu bartaan xaraf qur’aan ah. 

Mudda yar ka dibna, diintii Islaamku waxay si baahsan ugu 

fiday dalka gudihiisa, inkasta oo goballada dalku ku kala 

duwnaayeen ku fiditaankii Islaamku ku fiday gudaha dalka, 

waxuuna Islaamku si xoog leh ugu fiday degaannada 

beeraleyda ah, ama degaannada aan laga guurin. 

Xarumihii waaweyna ee diinta Islaamka lagu baran jiray. 

Waxyaabihii sii xoojiyay ku fiditaankii islaamku ku fidaayay 

gudaha dalka wax aka mid ahaa soo shaac bixiddii ay soo 

shaacbaxeen xarumihii waaweynaa ee diinta Islaamka laga 

baran jiray oo isugu jiray kuwa ku oolli jiray xeebaha dalka 

iyo kuwa kale oo ku oolli jiray gudaha dalka, waxaanna ka 

xusi karnaa xarumahaas diinta laga fidin jiray: 

Muqdisho, Harar, Warshiikh, Marka, Baraawe, Roox, Zeylac, 

Dafar, Mareeg, Baydhabo, Baardheere, Jilay, galcusbo, IWM 

Dadaalka culumada Islaamku sameynaayeen si ay dadkaan 

diinta islaamka u gaarsiiyaan waxuu  ku bixyay  qaarkood in 

ay bartaan Afka Soomaaliga, ilaa heer ay isku dayeen in ay 

higaadda Alifka carabiga ay ku baraan dadka Afka 

Soomaaliga, sida uu sameeyay sheikh yuusuf Alkawneyn 

,oo ahaa wadaad shariif ahaa oo dalka yimid Afka 

Soomaaligana bartay si uu dadka diinta u fahamsiiyo. 

Qarnigii 18aad,  markii ay gumeystayaashii reer yurub isku 

dayeen inay wax ka ogaadaan dalka iyo dadka 

Soomaaliyeed, waxay isku dayeen in ay ka faa’iideystaan 

magacii muslimiintii iyo carabtu ku ag lahaayeen dalka 

Soomaaliya, waxaana dalka soo galay sahmiyayaal reer 

yurub ah oo iska dhigaayay in ay yihiin culuma carab ah, 

waxaana tusaale innoogu filan sahmiyihii Engiriiska ahaa oo 

soo bartay diinta Islaamka iyo Afka carabiga si uu isaga 

dhigo in uu yahay nin culuma ah, sidaa ayuuna mudda ku 

khiyaanaayay dadkii SoomaalIda, haddana  markii dambe  

Soomaalidu way soo saartay in ninku yahay nin gaal ah, 

kadib markuu in mudda ah uu imam ka ahaa masaajid ku 

yaalla magaalada Berbera. 
La soco ……... 

                                         W/D Prof: Maxamed Cilmi Toxow 

BARASHADA HIGGAADDA AFSOOMAALIGA HABKA CUSUB 

Akhristayaal, qoraalkan taxanaha ah ee higgaadda afka intiinii ku 
taxneyd ee la socotay bil kasta qormada aan ku soo gudbino 
dhambaalka Cilmiga iyo dhaqabka waxaa casharkii ugu dambeeyay 
ku soo barannay higgaadda shaqalka dheer qaybtiisii labaad taas oo 
dhameysay isticmaalka higgaadda shaqalka dheer. Waxaan 
rajaynayaa inaad ka soo shaqeyseen laylisyadii casharkii hore la 
idiin ku soo bandhigay si aad ugu shaqeysaan uguna fahamtaan 
casharada taxanaha ah. Akhristayaal, qormada 10aad waxaan 

idinku soo gudbineynaa cashar la dhaho higgaadinta shaqalka dheer iyo shibbane ku reeban. 
  
TUSAALE: 

Aar, aag, aas, eeg, eex, eed, eel, eef, ood, 

oof, oon, oog, ool iwm 
HIGGAADINTA SHAQAL DHEER IYO 

SHIBBANE KU REEBAN 

Maal, baal, saar, jaar, naag, daan, daar, wax, faan, 
taar, xaal, beel, feer, xeer, seel, keel, koor, doon, 
sool, loox, fool, joog, nool, hoor, nool, toos iwm 
HIGGAADDA SHAQAL DHEER, SHIBBANE 

REEBAN + COD 

Raad+ka = raadka 

Shaar+ka = shaarka 

Baal+ka = baalka 

Moos+ka = mooska 

Doon+ta = doonta  

Soor+ta = soorta 

Raas+ka = raaska 

Xaal+ka = xaalka 

Fool+ka = foolka 

Dhool+ka = dhoolka 

Qool+ka = qoolka 

Yool+ka = yoolka 

Soon+ka = soonka 

Roob+ka = roobka 

LAYLIS (1) 
 
KU BUUXI MEELAHA BANNAAN SHAQAL 

DHEER (AA, EE, OO) 
 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

W/D: Axmed Cabdikariin Xirsi 

1. C---dka 

2. F---lka 

3. R---bka 

4. S---nka 

5. L---bka 

6. X---rka 

7. D---rka 

8. D---nta 

9. M---nta 

10. W---lka 

11. D---lka 

12. S---bka 

13. X---nka 

 

14. C---dka 

15. F---lka 

16. R---bka 

17. Q---lka 

18. C---nka 

19. N---ska 

20. Q---rta 

21. G---rta 

22. H---sta 

23. C—lka 

24. B---rka 

25. B---nta 

26. F---nka 

27. J---dka 

28. C---dka 

RAASUMAAL ADDUUNYO WAA SADDEX 

 
Riyaha waxaa laga helaa faa’iido badan oo ay dheer 
yihiin xoolaha oo dhan, adduunyada soomaalidu 
dhaqato ee kale waxaa wax badan ayey riyuhu dheer 
yihiin waxaana u gaar ah oo lagu yaqaanaa in laba jir 
riyood uu kaa seexiyo laba jir dad xoolo kale oo laga 
heli karaana majirto si loo ogaado kaalinta uu ku 
leeyahay miyiga guud ahaantood marka laga hadlayo 
ku tiirsanaanta nolosha cadka iyo caanaha waxaa la 
sheegaa faa,idooyinka ugaarka ah riyaha ee  laga heli 
karo in hilibkoodu lagu soo baxo labo caana maal  oo 
ilmaha iyo reerku kuugu noolaadaan xilliyada ay 
yaraadaan ama ay dhacaan abaaruhu ee uu yaraado 
dalaga beeraha waxaana la hubaa in ay riyuhu saameen 
weyn ku leeyihiin hannaanka soo jireenka ah ee 
dhaqandhaqaale soomaaliduna kamaarmi Karin 
noloshooda dhan walba.  

3. Rati: ratigu waa gaadiidka kaliya ee ay soomaalidu u 
isticmaali jirtey hawlaha geeddiga iyo safarrada, 
waxaana ka muujineynaa ogaalka sooyaalka 
dhaqanka soomaalida ay ku nool yihiin ama kusoo 
noolaan jireen. Runtii lama soo koobi karo ratigu 
kaalinta uu kaga jiro nolosha guud ahaan 
waxyaabaha uu ku aaddan yahayna ratigu waxaa 
kamid ah in lagu safro, rakuub ahaan in lagu guuro 
islamaarkaasna lagu arooro haddana lagu raro wax 
walba oo reerku leeyahay oo ay ku qaadaan 
dhammaan aqalka reerka oo la fuuliyo dhallaanka iyo 
waayeelkaba looguna daro maqasha yar yar wuxuuna 
ilaahay noo fududeeyay in uu noo hogaansamo. 
Marxaladaha uu ratigu soo maro waxay kala yihiin 
sida tan. 

Ratigu marka uu dhasho illaa uu gaarayo 3sano waxaa 
lagu magacaabaa Qurbac, 4 sano illaa iyo 6 sano waxaa 
lagu magacaabaa Qaalin, 7 illaa 10 sano waxaa lagu 
magacaabaa ‘Waalay’ 10 illaa 30 sano jirna waxaa lagu 
magacaabaa Garruud waxaa awrta kamid ah ratiga 
geela waxaana lagu magacaabaa Baarqab waxaa kaloo 
jira awr kale oo ay kamdi yihiin ciddi ku dhufaan, oo 
ah Koran (xiniinyaha ayaa laga bixiyay intii uu yaraa). 
Raar: raarku waa mid aan looga maarmin nolosha 
reerka oo laga galo qabowga roobka iyo dhamacda 
kuleylka qorraxda, waxuuna ku xeran yahay hooyada 
reerku sida ay usameen taqaano gaar ahaan waxa loo 
yaqaano farshaxanka, oo ku yimaada laba arimood 
midkood. Mawhibo loo dhashay iyo mid ku timaada 
dadaal qof ahaaneed. 
RAARKA MAXAA LAGA SAMEEYAA? 
Raarka waxaa laga sameeyaa waxyaabo fara badan oo 
la isku nabnabay oo kala ah, caws, mayrax iyo marriin  
Cawska waa loo arhaa oo waxaa laga doonaa meel ka 
durugsan degmada reerku dagay, waxaana arahdaas 
ukaca oo ku shaqa leh dumarka, sida bandanna wuxuu 
baxaa cawsku xilliga barwaaqada  roobkuna gugaas 
ama dayrtaas si fiican u da’ay waxaana lagu 

magacaabaa waqtiga dhulku tigaadda yeeshay 
(barwaaqo) waxaan soo qaadanaynaa hees hawleed ay 
ku heestay gabar soomaaliyeed oo si cad usheegeysa 
halista loo galo arahda kolka ay dumarku soo doonaan 
waxayna tiri: Hablaha gidheys dagay godinlabe u 
dhaansaday gubad halalac soo maray waa malag 
kusoo qaad oo miidaani dhago maleh. 
Marka laga soo laabto arahdii oo reerkii la yimaado 
waxay halkii kasii wadaan sameynta rarada waxayna 
ku qurxiyaan marriin lala yaabo sida loogu marriimay 
raarka iyo wixii kale ee la falkinayo waxayna ka 
sameeyaan marriinka waxyaabo la isku daray oo kasoo 
baxo midab aad loola yaabo marka la eego sida loo 
marriimay taasoo laga dheehan karo farshaxanka iyo 
farta ay ku sameysay ee ay ku marriintay wax allaale 
wixii falkiyaan, tolaan iyo wixii lagu qurxiyo 
dhammaan agabka qaybihiisa kala duwan. 

 Waxaana lagu magacaabaa farshaxan ama falsami.  
Waxyaabaha marriinka laga sameeyo waxay kala yihiin 
biro duugoobay (birqalax) asal iyo meyrax   

La soco …. 
 

W/D: Cabdulqaadir Maxamed Cali 12 

HORUMARINTA MANAAHIJTA SOOMAALIYA

 
Qeybtii 10-aad 

DADAALLADII UNESCO & UNICEF IYO MANHAJKA 

SOOMAALIYA. 

“Qeybtii 9aad waxaan uga soo hadalnay 

dadaalladii ay sameeyeen Hay’adihii UN-ka ee 

UNESCO iyo UNICEF laga soo billaabo 1993kii 

ilaa shirkii 1aad iyo 2aad laga soo gaaro 

1996kii”. Qeybtaan 10aad waa: 

Shirkii 4aad ee Narobi 1997kii. 

Sanadkii 1997kii waxay hay’adihii UNka ee kala 

ahaa UNESCO iyo UNICEF, shir ku qabteen 

magaalada Narobi, waxaana shirkaas leysugu 

yeeray Aqoonyahanna Soomaaliyeed oo aqoon 

gaar ah u lahaa qoridda manaahijta, waxaana 

shirkaas looga dooday dhibaatada ka dhalan 

karta  muqarrar la’aanta dalka ka jirta iyo 

manaahijta kala duwan ee dalka laga dhigaayo, 

waxa kale oo shirka la iskula soo qaaday:-  

1. Baahida loo qabo in la helo manhaj 

waxbarasho oo waddani ah. 

2. In qiimeyn guud lagu sameeyo buugaagta 

laga dhigo dugsiyada hoose, si wax looga 

ogaado meelaha ay ku liitaan iyo meelaha ay 

ku fiican yihiin. 

3. In la diyaariyo muqrraraad wax looga dhigo 

dugsiyada hoose. 

4. In la mideeyo luqada waxbarasho ee 

Dugsiyada hoose. 

5. In la mideeyo jaranjarta waxbarasho ee 

Dugsiyada hoose. 

6. In la dejiyo qorshehowleed lagu fulinaayo 

qodobada kor lagu soo sheegay. 

Shirkii 5aad ee Hargeysa 1998kii. 

Hay’adihii UNka ee UNESCo iyo UNICEF, waxay 

markii 5aad qabteen shir looga hadlaayay 

manhajka  Soomaaliyeed, waxaana  lagu qabtay 

shikaan magaalada Hargeysa waxayn isugu 

yeereen khubaradii Soomaaliyeed, oo wax ka 

qori jiray manaahijta waxbarashada , kadib 

markii laga soo xulay dhammaan goballada 

dalka, waxaana markii u horreysay wixii 

burburkii dalka ka dambeeyay lagu soo hadal 

qaaday fikrad oroneysay waa in la sameeyaa 

laba manhaj oo kala ah (1) manhaj 

Soomaaliyeed (2) iyo manhaj Soomaliland, 

waana la isku afgaran waayay  fikraddii shirka la 

soo hordhigay, waxuuna shirkaasi ku dhamaady 

fashil kadib markii ay is hortaageen khubaradii 

manaahijta ee ka socotay koofurta Soomaaliya 

in dalka loo sameeyo laba manhaj, taasoo ay u 

fasireen in fikradaasi billaaew u tahay  qoshe 

dalka Soomaaliyeed  lagu kala qeybinaayo, 

suurtgalna ma aha in ay ka qeyb qaatan wax 

dalka lagu kala qeybinaayo, shirkiina waa isaga 

baxeen, sidaas ayaana shirkaasi ku fashilmay. 

Shirkii 6aad ee Boosaaso 1998kii. 

Hey’addii UNka ee UNESCO iyo UNICEF ,waxay 

mar kale shir ku qabteen magaalada Boosaaso, 

waxaana  shirkaas la isugu yeeray dhammaan 

khubaradii Soomaaliyeed, oo manaahijta wax ka 

qori jiray, waxaana shirkaas la isla meel dhigay 

qodobadaan soo socda: 

1. In la soo xulo qorayaal buug qora. 

2. In la saameeyo foom qaabeysan oo lagu 

qiimeynaayo buugaagta Dugsiga hoose oo 

hadda la dhigo. 

3. In la diyaariyo ujeeddooyinka guud ee 

waxbarashada. 

4. In la dejiyo ujeeddooyinka Dugsiga hoose. 

5. In la xaddido maaddooyinka laga dhigaayo 

waxbarashada aasaasiga. 

6. In la xaddido luqada wax lagu dhigaayo. 

7. In la xaddido xisaaska laga dhigaayo 

maadda kasta. 

Shirkii 7aad ee Marka 1998kii. 

 Hey’adihii UNka ee UNESCO iyo UNICEF, waxay 

mar kale shir   ku qabteen magaalada Marka, 

waxaana shirkaas la isugu yeeray 

Aqoonyahannadii wax ka qori jiray manhajka  

Soomaaliyeed, ujeeddada shirkuna waxay aheyd 

dhameystirkii hawlihii lagu heshiiyay shirkii 

Boosaaso, waxuuna shirkii ku dhamaaday guul 

iyo waxqabad loo riyaaqay. 

Shirkii 8aad ee Jabuuti 1999kii. 

Hey’adihii UNka ee kala aha UNESCO iyo UNISEF, 

oo ku hawlanaa  manhajka Soomaalida, waxay 

mak kale shir ku qabteen magaalada Jabbuuti, 

waxaana la isugu yeeray shirkaas 

Aqoonyahanna badan oo Soomaali ah,iyo 

Aqoonyahannadii hore ee wax ka qori jiray 

manaahijta, waxaana shirkaasi ku saleysnaay 

sidii loo mideyn lahaa manaahijta dalka laga 

dhigo, waxaana la isku raacay  in la qoro 

manhaj mideysan oo Soomaali ah, shirkaas 

waxaa si dadban loogu  ogolaaday goballada 

waqooyi in ay kafarka buugta ku qortaan waxa 

ay rabaan. 

Shirkii 9aad ee Gaalkacyo 2000ka.  

Hey’adihii UNka ee UNESCO iyo UNISEF, waxay 

mar kale isugu yeereen khubaradii  wax ka qori 

jiray  manaahka Soomaaliyeed,ujeeddada 

shirkua waxay aheyd in dib u eegid lagu 

sameeyo  buugtii Dugsiga hoose ee lagu qoray 

magaalada Gaalkacyo,waxayna socotay dib u 

eegista manaahijta ilaa 2001dii m. 

Waxaana maalgeliyay soo daabacidda buugtaas 

Dugsiga hoose hey’adda UNISEF, halka xafiiska 

hey’adda UNESCO uu bixiyay  kharajkii ku baxay 

qorista iyo dib u eegidda buugtaas. 

Isla Sanadkii 2001m, waxa la billaabay qoristii 

buugaagtii dugsiga dhexe, waxayna socotay 

hawsha qorista buugaagtaani ilaa 2002diim, 

waxaana buugaagtaas loo qeybiyay Dugsiyda 

dalka  sanadkii 2003diim. 

Ugu dambeyntii, waxaan qormadaan ku soo 

gebagebeynay dadaalladii ay geliyeen hey’adihii 

UNku horuumarinta manaahijta Soomaaliyeed 

intii dalku burburka ku jiray si looga jawaabo 

baahidaha bulshadu u qabtay in la helo manhaj 

waxbarasho Soomaaliyeed oo mideysan. La 
soco……… 
 

W/D Prof: Maxamed Cilmi Toxow 

Qeybtii 10-aad 
Akhristayaal: Qoraalkeenii hore waxaynu ku soo 
sheegnay fasaad & sida looga hortagi karo iyo 
Culuumta bulshada. 
Qoraalkeenna maanta waxaynu ku soo qaadaneynaa: 
Maxaa fasaad ah? Maxaana keena? Yaana keena?    
Akhristayaal: mar hadaynu ka shekeyneyno Deegaan 
& Fayo-dhowrkiisa, horayna aynu u soo sheegnay 
waxa Fayo-dhowrkiisa la ilaalinayo inuu yahay 
Aadanaha iyo waxa uu noloshiisa ku kaabo 
jiritaankiisana ku bad-baadiyo, oo aanay micno yeelan 
karin ilaalinta Fayo-dhowrka Deegaan aanu Aadaneba 
ku dul nooleyn oo iska maran, illeen waaba nadiife cid 
wasakheyneysana ma jirtee. 
Haddaba sidaas aynu ku garanno in waxa Fayo-
dhowrkiisa la ilaalinayo ay yihiin laba walxood oo ah 
Aadanaha iyo Deegaankiisa, waxa loo daneynayana uu 
yahay hal walax oo ah Aadanaha oo keliya. 
Fasaad: waa xumaan (Corruption), waa eray Soomaali 
ah oo ka soo jeeda Carabi, dhaqanka nolosha Aadanaha 
marka la eego waxaa jira laba arrimood: Kheyr & 
Shar. 
Shar oo idil nooc katoo ay tahayba mid maaddi ah & 
mid macnawi ahba waa Fasaad uu Aadanuhu iska 
ilaaliyo, waana wax kasta oo xumaan lagu tirin karo 
Diin ahaan & Dhaqan bulsho ahaan, laguna caddeeyay 
shareecada Islaamka & Qawaaniinta Dalka u degsan 
intaba, ayna ka mid yihiin: Mushrik-nimo, Gaal-nimo, 
Murtad-nimo, Faasiq-nimo, Tuug-nimo, Jid-gooye-
nimo, Dil, Dhac, Boob, Bililiqo, Booli-cunid, Caasi 
waalid, Qaraaba-goys, Galmo xaaraan ah (Sino, 
Liwaad), Kufsi, Qadaf(u gefid qof kale), Beensheegid, 
Been abuur, Markhaati beenaale, Xan, Namiimo, 

Qaadasho maandooriye, Dagaal oogid, Salaan la’aan, 

Xishood la’aan Xaasid-nimo, Bakheyl-nimo, Dhagar, 
Shirqoolid, Sirid (Dabin u dhigid), Sasabasho(ka 
faa’ideysi), Amaano lunsi, Xaq duudsiin, Kibir(Isla 

weyni, Is cajibin), Istutus, Xaqiraad(Yasid), Jees-
jees(ku digasho), Sixrid, Jinni-gelin, Ribo-cunid, 
Laaluush, waajib gudasho la’aan Xag Adduun & Xag 

Aakhira(sida cibaado ka tegid & shaqeysi la’aan), 

Baqdin-gelin, Sad-bursi, Eex, Ugu hiillin sokeeye-
nimo asagoo gardaran(Qabyaalad), Keli-taliye-nimo(la 
tashi la’aan maamulid), Barakicin degaan, Beecin wax 

aadan xaq milkiyadeed u lahayn(sheegasho ku milkin), 
Maal ku dheelid(ku bixin meel & walax aan loo 
baahneyn), Waqti lumin, Diin lumin, IWM. 
Intaas oo xumaanood & inkale oo la mid ah waxay soo 
hoos galayaan kalmadii     1-aad oo aheyd Shar ama 
Fasaad ama Dulmi ama Fisqi ama Dhaqan 
xumo(Akhlaaq xumo) waana Fasaad ama Shar 
macnawi ah intooda badan waana inta la doonayo 
Fayo-dhowr ahaan in laga ilaaliyo Bulshada & 
Deegaankeedaba si la mid ah sida Deegaan looga 
ilaalinayo Fasaadka dhuleed ee indhaha u muuqanaya 
sida wasaqda dhulka taal, midda hawada ku faafsan ee 
dabeyshu qaadeyso, iyo midda dadka oogadooda & 
agabkoodaba ka muuqata ee keeneysa halista 
cudurrada faafa. 
Akhristayaal: intaasi waa jawaabta su’aashii 1-aad ee 
ahayd: maxaa Fasaad ah?   
Balse aynu isku dayno inaynu ka jawaabno su’aasha 2-

aad ee ahayd: maxaa keena Fasaadka?   Waxaynu 
jawaabtu noqoneysaa: 

Lasoco………. 
Prof: Cali Sh. Maxamuud Gacal 

ABAARTII DABADHEER IYO XALKII LAGA GAARAY 

 
Qeybtii 2-aad 

Aqoonyahannada Cilmiga dabeecadda, ku xeel dheeri 

waxay la socdaan waxyaabaha keena dhibaha 

dabeecadda, iyo hadba meelaha ay baabi’iso adduunka, 

khatarta ka dhalata, dhawrkii sanaba mar, hase 

ahaatee abaarihii helay Soomaaliya sanooyinka 1817kii, 

1847kii, 1855l-kii, 1911kii, 1929kii 1950-51kii, 1969kii. 

1974-75kii waxay kaga duwanaayeen abaartii ugu 

dambeysey sababo badaan darteed haba ugu 

horreysee waxaa is helay mar keliya roobab waayid, 

biyo xumo, baad la’aan iyo jirrooyin la socday abaarta. 

Lama arag, lamana maqal, lamana soo sheegin hadda ka 

hor Taariikhda Soomaaliya Beelo dhan oo wada 

cayroobay oo aanay u harin neefba, xataa Awrtii 

gurgurka aheyd, iyaga ayaa ugu horreeyey xoolaha 

aafadu heshey. Middaas ayaana ugu darnayd wax walba 

oo ku noqotay laba dhibood culeyskeed, ama dedejisay 

cayroowga iyo xeryaha gargaarka u soo cararka si ay 

lafahooda u badbaadshaan, kaddib markii ay wax walba 

ka quusteen, ilaa ay gaareen heer ah inay ka 

dhaqaaqeen xoolohoodii goor subax ah markii ay ka 

quusteen oo arkeen in aaney wax yididiilo lahayn, 

meeshii ayeyna ku dhammaadeen. 

Waxaana Xukuumadda Kacaanka Soomaaliyeed ee 

xilligaa jirtay u suura gashay, kaddib markii ay 

gargaartay dadkii cayroobay, oo xeryo xannaaneyn ah 

u furtay in ay ku dhaqaaqdo sidii ay wax dhaxalgal ah 

ugu qaban lahayd dadkaa tabaaloobey; waxayna go’aan 

ku gaartay kaddib markii si wacan loo dersay oo 

talooyin badan laga soo jeediyey in la dejiyo meel uga 

wanaagsan, miyiga iyo noloshii ay ku noolaayeen ee 

kadeedka ahayd wax badan. Markaa ayaa go’aan lagu 

gaaray in la dejiyo dhulal xeebo ah iyo meelo beero 

laga fasho si ay u noqdaan kalluumeysato iyo beeraley, 

ma guurto ah; waxayna noqotay taladaasi mid lagu 

dhaqaaqo tii ugu faa’iido badneyd Soomaaliya ilaa 

hadda. 

Sidaas daraadeed ayey Labada Gole ee xilligaa 

jiray go’aan ku gaareen arrintaa iyada ah 1-dii 

Juun 1975kii, (Golihii Sare ee Kacaanka iyo Golihii 

Xoghayayaasha), waxaana lagu dhaqaaqay bishaa 

dhexdeeda tabaabushihii raridda dadkaa lagu 

qiyaasay RUBUC MALYUUN qof iyagoo loo 

qaybiyey Beeraley iyo Kalluumeysato Koox waliba 

sidii ay dooratay.Waxaana la faray 22 Hay’ad iyo 

Wasaaradood in ay fuliyaan go’aanka Raridda iyo 

Dejinta, kuwaasoo u qaybsaday Shaqada hadba 

sidii ay ugu kala toostay ama ugu kala 

habbonaayeen, laga bilaabo gaadiid iyo sahay 

diyaarin, taakulayn, Hannuunin; kuna dhammaatay 

meelayn dhulka la dejin lahaa, iyo sii diyaarin 

hawlihii ay qabsan lahaayeen. Waxayna qaadatay 

hawsha rariddu muddo ku dhow 2 bilood. Waxayna 

20kii Agoosto 1975kii rasmi ahaan u dhammaatay 

hawshii rariddu iyadoo lagu qiyaasay dadkii la soo 

raray in ay ka baxeen habeen dhaxi iyo loxoska; 

wuxuuna ahaa xuskii ay Soomaaliya sameysey 20kii 

Agoosto 1975 oo la isugu soo baxay Fagaaraha 

Ciyaaraha Benaadir, mid ay ku muujineyso; libta ay 

ka gaartay arrintaa ay ku tallaabsatay, si wacanna 

wax uga qabatay; iyadoo siisay dadkii ka qayb 

galay Hawshaas Abaalgudyo muujinaya tixgelin 

sidii wax looga qabtay; Waxaana wax weyn naga 

taray hawsha Raridda Dawladda Midowga 

Soofiyeeti; waana looga mahad celiyey. 

Arrinta dejintuna waxay salka ku haysaa 

siyaasadda Dawladda ee ku saabsan daryeelka 

danaha Dadweynaha, taasoo ku cad Xaashida 

Kowaad ee soo baxday 21kii Oktoobar 1969 kuna, 

saabsan in laga abuuro Dalka Bulsho Soomaaliyeed 

ee ku dhaqanta caddaalad, sinnaan iyo wada 

noolaansho iwm.» taasina ma suuragasho in ay ka 

hirgasho Bulsho Reer Guuraa Xoola Dhaqato ah 

qaarkeedna ay jahli, jirro iwm ay haysato qaarka 

kalena fursad u haystaan in ay horkac Sameeyaan 

dhinac kasta oo ku xiran noloshooda mar haddii ay 

ku nool yihiin magalooyin aad loogu dadaalayo 

daryeel wacanna haystaan, Sidaa daraaddeed ayaa 

lagu dadaalay in laga gudbo Marxaladdaa. 

Tallaabooyinka laga qaaday Dejinta Dadkaa 

Cayroobay.                      
                                                WD: Guddiga Akademiyada      

MAGACYADA DHALLINYARADII URURKA S.Y.L

 

Weli waxaa inoo socda aqoonsiga magacyada 13-kii dhallinyaro ee SYL iyo taariikhdooda oo kooban si loo 
xusuusiyo jiilka dambe ee soo koraya. 

 
11. Xaaji Maxamed C/llaahi (Xayeesi), Waxa uu ku 

dhashay Muqdisho, Gobolka Banaadir  sanadkii 
1918kii, Maxamed si caadi ah ayuu u bar 
baaray markii u dhowr sano gaaray ayuu 
qur’aanka xifdiyay, waxa kale ee uu bartay 
luqada talyaaniga. 

Sandku markuu ahaa 1935kii waxa loo qaatay inuu 
kaatib ka noqdo xafiiskii magaalada.  
Sanadku markuu ahaa 1949kii waxa uu u wareegay 
magaalada boosaaso wuxuuna dadkii xurnimo 
doonka ahaa ee halkaa joogay u qori jiray 
waraaqaha qorshahana wuu u dajin jiray, marar 
badan ayaa la isku dayey in la shirqoolo oo la dilo 
hase yeeshee laguma guulaysan kadibna waxa uu 
ku soo noqday magaalada Muqdisho. 
Sanadku markuu ahaa 1956kii ayuu tegay dalka 
Xijaas si uu waajibaadka Xajka u soo guto. Kadibna 
wuxuu ku soo noqday magaalada Muqdiho 
wuxuuna madax ka noqday qeybta canshuuraha ee 
magaalada Muqdisho 
Maxamed waxa uu ka ahaa 13kii dhallinyaro ee 
ururkii S.Y.L aas aasay xubinta kow iyo tobnaad 
12. Huudoow Macallin Cabdulle waxa uu ku 

dhashay Mareerey oo ka tirsan Gobolka Sh/Hoose 
sanadkii 1926kii. Wuxuu ku bar baaray guriga 
labadiisa waalid wuxuuna qur’aanka bartay isagoo 
aad u yar oo carabka aabihii ayuu ku bartay 
waayo aabihii ayaa macallin dugsi ahaa. Wuxuu 
Huudoow cilmiga diinta ka raacday Culimo ku nool 
maagalada Muqdisho, waxeyna saaxiibo isku 
dheer ahaayeen madaxii ururka C/qaadir 
Sakhaawa diin. 

Sanadku markuu ahaa 1939kii waxaa loo 
magacaabay kalkaaliye caafimaad ee isbitaalada 
Muqdisho midkood wuxuuna aas aasayaashii 
xisbiga S.Y.L ka ahaa qofka laba iyo tobnaad. 
Allaha u naxariistee Huudoow waxa uu 
geeriyooday sanadku markuu ahaa 1945kii kadib 
markii isagoo badda ku dabaalanaya ay qaaday. 
 

13. Maxamed Cusmaan Baarbe  waxa uu ku 
dhashay B/Dheere oo ka tirsan Gobolka Gedo 
sanadkii 1910kii. Waxa uu ku koray uuna ku bar 
baaray guriga waaridkiis wuxuuna bartay 
qur’aanka isaga oo yar. 

Wuxuu ku bartay afka talyaaniga degmada 
Baardheere. Sanadku markuu ahaa 1924kii waxaa 
loo magacaabay kaatib afka carabiga ah laba sana 
kadibna waxa uu u wareegay dhulka Buntland. 
Kadibna xamar ayuu ku soo noqday. 
Sanadku markuu ahaa 1955kii waxaa loo 
magacaabay kaatib xafiisyada maamulkii 
talyaaniga, kadibna degmada diinsoor ayuu u 
wareegay si musaafuris ahaana degmada Diinsoor 
kadib markii lagu tuhmay inuu lug ku lahaa dhaq 
dhaqaaqii magaalada Muqdisho. 
Xoogaana waxa uu sii joogay magaalada 
Baydhabo. 
Maxamed Cusmaan xurnimadii kadib waxaa qaali 
looga dhigay degmada Doolow waxaana noloshiisa 
inta ka dhinneyd ku dhameystay degmadii uu ku 
dhashay ee Baardheere. 
 
lasoco …. 

W/D: C/qaadir Nuur Xuseen (Maax) 

AQOONTA CAAFIMAADKA 

CUDURADA GUUD 

 
 
 
 
 
 
 
 
 
XAAKADA 
Xaakadu waa dhashuun doorsoomay oo ka soo go’a 
qofka xabadkiisa markii uu khaakhsado ama uu 
qufaco. Haddii qofkaas jiran yahay oo qabo hargab, 
qaaxo qarjeex, iyo wixii la mid ah waa ku dheehan 
xaakadiisa jeermigii cudurka uu markaas qabo 
keenay.  
Haddii ruuxa jirrani dhulka ku xaakoodo xaakadaasi 
wey engegi, jeermigii ku jirayna hawada ayuu la 
badiyaa, kolkaasaa dadkii fayoobaa neefsadaan oo 
cudurkii ka qaadayaan. Sidaa darteed ayey reeban 
tahay in dhulka lagu xaakoodo ama lagu diifsado, 
siiba meelaha lagu kulmo, sida guryaha hanuuninta, 
shineemooyinka, beeraha nansiinta, suuqyada, 
dugsiyada, isbitaallada iyo wixii la mid ah. 
Qofkii xaakoonya ama fadhiisanaya waa inuu masar 
ama calal nadiif ah afka ku daboolaa si wax aka soo 
go’ayaa ayan dibedda ugu dhicin oo markaas dadka 
kale cudur ugu keenin. Isbitaallada dadka bukaa 
jiifa, siiba kuwa qaaxada, waa reebban tahay in 
dibedda lagu xaakoodo. Halkaas qof waliba waxa uu 
leeyahay weel yar oo dabool leh oo uu ku xaakoodo, 
markii uu buuxiyana xaakada waxaa lagu daadiyaa 
meel loo sameeyay oo lagu gubo, weelkana waxaa 
lagu dhaqaa daawooyin loo washirey.  Xagga edebta 
laftigeedu kuma fiicna in dibedda lagu xaakoodoaa.  
CUDURRADA LAYS QAADSIIYO 
Cudur lays qaadsiiyaa waa cudurkii qofka fayoobi 
qof buka ka qaadi karo. Laba siyood baa qofka 
fayoobi kan buka cudurka uu qabo uga qaadi karaa, 
kuwaasoo ah ”abbaar” iyo ”duurxul”. Abbaartu waa 
haddii cudurka la kala qaado iyadoo aan labada qof 
wax jirrada u kala qaadaa ayan dhex dhexaadin. 
Taas waxaa halqabsi inoo ku noqon karta ifilada. 
Haddii qof ifilo qabaa qof fayow soo hor fariisto oo 
markaas ku neefsado ama ku qufaco wuxuu sidaas 
ugu gudbinayaa fiiruska cudurka keena. Sida 
duurxulka ahi waa haddii qofka jirran iyo kan fayow 
wax cudurka u kala qaadaa ay soo dhex galaan. 
Taas waxaan halqabsi uga dhiganaynnaa 
dabadhiigga sida loo kala qaadaa dabadhiigga waa 
in qofka buka saxaradiisu gaartaa cunno ama 

cabbitaan oo markaas qofka fayoobi inta cuno 
cunnadaas dheehantay uu ku jirrado. Waxaa taas la 
mid ah in qofka fayow farihiisa ay gaarto wasakh 
jeermiga dabadhiigga wadda oo uu isagoo aan faro 
xalan gacmaha wax ku cuno. Sida aan uga 
sheekaynnay dabadhiigga kala qaadiddiisa waxaa 
laga garan karaa inayan shardi ahayn in labada qof 
oo cudurka kala qaadayaa is arkaan amaba ay meel 
wada 
joogaan. Cudurku si uu qofka fayow ku soo gaaro 
waa inuu meelo ka soo laabto, taasoo ah sababta 
loogu magacaabay duurxul habka cudurkaan loo 
kala qaado. Labadii halqabsi oo aan soo sheegnay 
waxaa laga garan karayaa in haddi la doonayo in 
layska ilaaliyo ifilada iyo cudurrada kale oo la midka 
ah, sida hargabka iyo qaaxada loo baahan yahay in 
qofka buka u dhowaanshadiisa layska jiro; haddiise 
la doonayo in layska ilaaliyo dabadhiigga iyo 
cudurrada kale oo la midka ah, sida daacuunka, 
ameebaha iyo gooryaanka, in laga taxaddaro 
cunnada iyo cabbitaanka iyo faraha nadaafaddooda 
SILSILADDA FAAFIDDA CUDURRADA 
Magacaas waxaa la siiyaa dhabbaha cudurradu sii 
maraan markay qofka buka ka tagaan oo ay u 
socdaan kan fayow silsilda waxaa loogu 
magacaabay maxaa yeelay sida silsiladu u leedahay 
guntimo isdaba yaal oo markii la rabo la kala furi 
karo ayaa cudurrada lays qaadsiiyaa u leeyihiin 
minqaadyo ay ku hakadaan intay jidka ku sii jiraan, 
minqaadyadaasoo ay dhici karto in midkood kasta 
cudurka lagu joojin karo, sidii silsilada uu sii raaco 
oo ay dhici karto inay ka duwan tahay tan kuwa 
kale. Taas aan soo sheegnay waxaa laga garan 
karayaa halqabsiyada aan hoos ku soo sheegi 
doonno. 

 Kaadidhiigga: silsaladda faafidda kaadidhiigu 
waxaa weeye: Qofka buka, biyaha webiga, 
bocool webiga laga dhex helo, biyaha webiga, 
qofka fayow. 

 Duumada: Silsiladda faafidda duumadu waa: 
Qofka buka - kaneecada Anofeelesta ee dheddig, 
qofka fayow.  

 Daacuunka: Silsiladda faafidda daacuunka waa: 
Qofka buka, biyaha ama cunnada, qofka fayow. 

Danta laga leeyahay barashada silsilada faafidda 
cudur walba waa in awood loo yeesho sidii looga 
hortagi lahaa intuusan dad badan saaban. Taasi ma 
suurowdeen haddii aan la aqoon cudur waliba 
markuu qofka buko u soo gudbo oo uu socdo kan 
fayow meelaha uu ku sii dhaxayo.  

GUDDIGA AKADEMIYADA 

QORAALKA SHEEKADA 

 
Qeybtii 6-aad 
Wadnaha sheekada gaabani waa halka ama dhawrka 

jile oo si fiican uga muuqda dhacdada ama fagaaraha. 

Hal shakhsi oo madax ah ayaa loo dooraa 

hoggaaminta sheekada, shakhsiyaadka kale oo 

yaryarina haddiiba ay jiraan, waxaa loo soo bandhigaa 

sida ay u caan bixiyaan jilaha hormoodka u ah. Sidoo 

kale waxaa iyana la soo koobaa dabeecadaha loo 

yeelayo shakhsiga halyeyga ka ah sheekadaas. 

Halyeyga sheekada gaaban waxaa lagu soo bandhigaa 

dabeecad kaliya, taasoo hagta facaayilkiisa iyo 

himilooyinkiisa. Waa dabeecaddaas midda halyeyga 

wax jeclaysiisa waxna necbaysiisa. Sidaan horay usoo 

sheegnay,  sheekada gaaban waxay ku socotaa ama ku 

horumartaa halyeyga ama ujeedooyinkiisa iyo xoogag 

kale oo noqon kara dad, dugaag ama wax dahsoon 

(abstract) sida dareen ama dabeecadahaba, iska hor 

imaadka ayey sheekada gaabani ugu gurguurataa 

figteeda dabadeedna guusha xoogagaas iska soo 

horjeeda midkood bay sheekadu gabagabeeda ugu 

soo guddoontaa.  

Qoraaga sheekada gaabani uma madax banaana inuu 

siduu rabo sheekadiisa u shakhsiyeeyo, sidoo kale xor 

uma ah in halyeyga sheekada dabeecadduu rabo siiyo. 

Shakhsiyeynta sheekada iyo dabeecadaynta halyeygu 

waxay ku xiran tahay marba nooca waayo aragnimo oo 

uu qoraagu rabo inuu sheekadaas ku soo bandhigo. 

Qoraagu wuxuu sheekadaas u yeelaa dabeecado 

abaabuli kara dhacdooyin iyo xaalad ku habboon 

noocaas waayo aragnimo oo uu soo bandhigayo.  

Qoraaga sare wuxuu xirfad fiican u leeyahay siduu 

akhristayaashiisa u bari lahaa shakhsiyaadka uu 

abuuray oo qoraalkiisa ku soo bandhigayo. Wuxuu 

arrintaas u adeegsadaa isagoo u soo guuriya 

jalbeebsiga (diologue) shaksiyaadkaasi, isagoo ka 

warsheekooda himilooyinkooda iyo waxay 

damacsanyihiin, isagoo soo bandhiga ra’yiga ay dadka 

kale ka haystaan shakhsiyaadkaas. 

Shakhsiyeynta sheekada ‘Mayd socda’ waxay tusaale 

fiican u noqon kartaa guud ahaan tan sheekada 

gaaban. Waxay jilayaasheedu ka koobmaan Qalanjada 

Caasha, saddexdeeda wiil… Yuusuf, Cali iyo Mahdi, 

saaxibadeed Faadumo, dumaashigeed Daahir iyo 

ninkeeda Xirsi. Sifooyinka ama dabeecadaha loo yeelay 

qalanjada waa kuwa aan seegganayn eeku bannaan 

sheekada. 

Markii loo soo weriyey dhimashada ninkeeda waxa 

dareenkeeda ku muujinaysaa walaac, welwel, oohin iyo 

beerjileec. Uma eka qof laga malaysan karo inay diyaar 

u tahay inay nolol iyo jacayl la qaybsato nin danbe 

hadday keedii hore seegtay. Haddana sheekada 

qaybteeda danbe waxay u muuqanaysaa inay tahay 

ruux samir dhaw. 

 
Dareenkeedii karayey oo uu kiciyey dhimashada 

ninkeeda hore waxaa shiiqiyey oo illoowsiiyay 

sasabaddii iyo shukaansigii Daahir. Dabeecadahaasi 

waa kuwo qayb lixaad leh ka qaadanaya horumarka 

sheekada. 

Jile kale oo si aad ah sheekada uga muuqda waa 

Mahdi oo matalaya sheekada inteeda maadda iyo 

qosolka leh. Inkasta oo da’diisu yar tahay, haddana 

jalbeebtiisu (dialogue) aad bay waxtar ugu leedahay 

sheekada. Waa inan hadal badan oo jecel inuu wax 

walba ogaado.  

Ma jiraan dabeecado kale oo la xusi karo oo lagu soo 

bandhigayo jilayaasha kale ee sheekada ku jira, 

jilayaashe kale oon qayb weyn ka qaadanayn 

horumarinta sheekada, waxaa kaliya oo loo soo 

bandhigayaa inay caan bixiyaan halyeyga ama garaad 

u noqdaan facaayilkiisa.  
 
La soco ….. 

C. C. Warsame (Feegaar) 

DHAQAN SAWIRAN 
 

Boggan waxa aannu bil walba ku soo qaadannaa hal shey oo ah waxyaaba 

soomaalidu hiddaha iyo dhaqanka u leedahay, kaas oo aqoontiisa iyo 

faa’iidada uu u leeyahay bulshada aanay dad badan ku baraarugsaneyn. 

waxaanna sheygaa ka bixinnaa faallo kooban oo ku saabsan waxa uu yahay 

iyo sida loo adeegsado. Taasina Akadeemiyada Cilmiga Fanka iyo Suugaanta 

ayaa u xilsaaran. 
 

Sawirkan hoose waxaa kaaga muuqda HANGOOL ama SAALIMOW oo ah ul 

dhuuban oo madaxa u soo godan xagga dambena labo faraaryood ku leh 

kaas oo deegaannada Soomaalida oo dhan caan ka ah. Gaar ahaan degaanka 

miyiga iyo beeralayda. 

HANGOOL / SAALIMOW 

 
 
 

HANGOOL ama SAALIMOW. Waxaa lagu arkaa gacanta geel jiraha iyo 

midda beeraleyda iyo deegta culimada, xerooyinka xoolaha iyo 

beeraha dhexdoodana caan buu ka yahay mowlacyada iyo xilqooyinka 

Cilmiga.  

waxaa laga jaraa geedaha Quraca, jeerinka iyo Mareerka. Waxaa aad 

u isticmaala xoolaleyda iyo beeraleyda waxaana laysaga celiyaa 

geedaha, beeraleyda beeraha ayey ku geed qaataan xoolaleyduna 

xeryaha ayey ku ootaan mararka qaarkoodna ariga ayaa geedaha 

dhaadheer abqada looga lulaa. 

Waxaana aad loo adeegsadaa marka reerka guuro ee xerooyin loo 

oodayo ama dhista aqal soomaaliga la soo guranayo ama jiilaal ay 

tahay oo daaqa hoose markuu dhulka ka dhamaado geedaha sare 

abqada looga soo lulayo. Waxaa kaloo la isticmaalaa marka qofka 

beeraleyda ah oo dhul cusub geed qaadayo ama qardeynayo, geedaha 

uu salka ka goonayo ayuu isaga qabtaa baarkooda, mararka 

qaarkoodna ood afeeda weyn ee xerada la saarayo ayaa lagu soo jiitaa.  

GUDDIGA AKADEMIYADA 

